
ПРЕДГОВОР 

Оваа програма за обука се состои од материјали за обука за три Работилници на ниво на 

Европската унија како дел од проектот GREENET кој е софинансиран од Европската унија. 

Целта на курсот на обука е да се зајакнат капацитетите на меѓусекторските социјални 

партнери во секторите за индустрија, енергетика и транспорт и да се изврши влијание врз 

европскиот социјален дијалог за да се обезбеди транзицијата кон јаглеродна неутралност во 

Европската унија да биде општествено праведна и достапна за сите европски граѓани и 

работници. 

Три работилници на ниво на Европската унија, од кои секоја трае по два дена, ќе се заниваат 

со конкретни теми, на пример: 

● Првата Работилница на ниво на Европската унија, која се одржува во Краков, ќе биде 

фокусирана на законодавството во врска со Зелениот договор. 

● Втората Работилница на ниво на Европската унија, која се одржува во онлајн формат, 

ќе биде фокусирана на учество на работниците во политиките на Зелениот договор. 

● Третата Работилница на ниво на Европската унија, која се одржува во онлајн формат, 

ќе биде фокусирана на процесите за информирање и консултирање. 

Материјалите со упатства содржат сеопфатни информации во врска со Европскиот зелен 

договор и различни стратешки документи кои се дел од стратегијата, како и разгледувања 

во врска со стратешките документи. 

Но, да тргнеме по ред. 

1. Најчести причини за грижа 

Европскиот зелен договор е амбициозен план кој што за цел има постигнување на 

одржливост на стопанството на Европската унија преку трансформирање на климатските и 

еколошките предизвици во можности. Меѓутоа, јасно е дека таквите иницијативи насочени 

кон трансформација можат да предизвикаат различни стравови и загриженост кај луѓето. Во 

продолжение следува преглед на некои од најчестите причини за загриженост и соодветните 

прашања кои што можат да помогнат во решавањето и потенцијално надминување на овие 

стравови: 

Економско влијание 

Загуба на работа: Страв дека зелените политики ќе доведат до загуба на работа во 

традиционалните стопански сектори како што се енергетиката, транспортот и индустријата. 

Економски трошоци: Загришеност во врска со високите трошоци на преминот кон зелена 

технологија и обновливи извори на енергија. 

Енергетска сигурност 

Поузданост на обновливите извори на енергија Загриженост дека обновливите извори на 

енергија, како што се енергијата од ветерот и сончевата енергија, не се доволно поуздани за 

да ги задоволат сите потреби за снабдување со енергија. 

Технолошка зависност: Страв дека зависност од новите технологии ќе ги направи 

енергетските системи поосетливи на пореметувања. 

Општествена нееднаквост 

Достапност: Загриженост дека трошоците на зелените политики несразмерно ќе влијаат врз 

домаќинства со ниски приходи, како и дека снабдувањето со електрична енергија и превозот 

ќе поскапат. 

Пристап до бенефити: Страв од нерамномерно достапни бенефити на зелените 

иницијативи како што се почист воздух и подобар јавен транспорт. 

Предизвици од имплементацијата 

Изводливост: Сомневања во тоа дали целите на Зелениот договор се реалистични и 

изводливи во предложените временски рамки. 

Бирократија и прописи: Загриженост во врска со потенцијално забавување на иновациите 

и растот, предизвикани со зголемени регулаторни и бирократски барања. 

Влијание врз поединецот 

Промени во начинот на живот: Страв дека поединците ќе мораат да направат значителни 

промени во својот начин на живот, како што се намалено користење на автомобилите или 

промена во начинот на исхрана, кои би можеле да бидат непријатни или несакани. 

Неизвесност: Општ страв од промени и непознато, особено од тоа како Зелениот договор 

би можел да го измени секојдневниот живот. 

 

Прашања: Дали сметате дека погоре наведените причини за загриженост се адекватно 

објаснети? Дали мислите дека постојат и други причини? Кои според вас се најголеми 

причини за загриженост? Кои информации треба да им бидат на располагање на луѓето за 

да можат да одговорат на прашањата кои ќе се појават во меѓувреме? Која е улогата на 

претставниците на работниците (синдикатите) во пронаоѓањето на одговори? 

Ве молиме да ги прибележите своите размислувања пред почетокот на обуката – ќе можете 

да ги споделите со нас во нашата заедничка работа.  

1.1 Прашања за надминување на стравовите 

Вреди да се обиде да се дадат одговори на некои од покретните прашања (иако сме 

свесни дека сеуште зборуваме релативно воопштено), како што следува: 

Економско влијание: 

● Кои се конкретните иницијативи за креирање на работни места предвидени со 

Зелениот договор за да се надомести потенцијалната загуба на вработувањето во 

традиционалните индустрии? 

● Како со Зелениот договор ќе бидат подржани претпријатијата и секторите во 

преминот кон позелени пракси, без настанување на превисоки трошоци? 

Енергетска сигурност: 

● Кои мерки се преземаат за да се обезбеди обновливите извори на енергија да бидат 

сигурни и адекватни за да можат да им одговорат на барањата за снабдување со 

енергија? 

● На кој начин со Зелениот договор е планирано да се заштитат енергетските системи 

од потенцијални пореметувања во снабдувањето предизвикани со промена на нови 

технологии? 

Општествена нееднаквост: 

● На кој начин со Зелениот договор ќе биде осигурено транзицијата кон зелена 

економија да биде праведна и да не претставува несразмерно оптоварување за 

домаќинства со пониски приходи? 

● Кои програми се осмислени за да се гарантира сите заедници да ги осетат бенефитите 

од подобрените услови на живот и животна средина? 

Предизвици и имплементација: 

● Кои чекори се преземаат за да се обезбеди целите на Зелениот договор да бидат 

реалистични и изводливи? 

● На кој начин со Зелениот договор ќе биде воспоставена рамнотежа помеѓу потребите 

за регулирање и потреба да се поттикнуваат иновациите и стопанскиот раст? 

Влијание врз поединецот: 

● Кои стратегии се осмислени за помош на поединците и семејствата во 

прилаговувањето на промените во начинот на живот што ги бара Залениот договор? 

● На кој начин Зелениот договор ќе се занимава со неизвесноста и стравовите кои 

луѓето ги чувствуваат во врска со промените до кои истите ќе доведат во нивното 

секојдневно функционирање? 

Ве молиме да ги анализирате погоре наведените прашања и да се обидете да ги поврзете со 

конкретниот сектор кој го претставувате. Кои размислувања би сакале да ги споделите во 

текот на состанокот? Кои се најчестите прашања во вашето опкружување? 

Со давање одговори на овие прашања, носителите на политики и застапниците можат да 

помогнат во отстранувањето на стравовите, разјаснување на заблудите и обезбедување 

поддршка од јавноста во врска со Зелениот договор. Соработка со заедниците, давање јасни 

и транспарентни информации и претставување на опипливите бенефити од зелените 

политики претставуваат клучни чекори во надминувањето на наброените стравови. 

2. Дали само Европската унија презема чекори со цел за 

ублажување на климатските промени? 

Прашањето кое што често се поставува во дискусиите и дебатите е зошто само Европската 

унија (односно Европа воопшто) презема чекори во врска со климатските промени. Нашата 

цел не е да станете експерти за ова прашање, но вреди да се цитираат некои основни 

информации за да се покаже дека ова е погрешна претпоставка. 

Мерките насочени кон декарбонизација се преземаат на глобално ниво бидејќи земјите 

ширум светот настојуваат да ги намалат емисиите на гасови со ефект на стаклена градина и 

да преминат на поодржливи енергетски системи. Во продолжение следи преглед на значајни 

иницијативи за декарбонизација надвор од Европската унија: 

2.1 Соединети Американски Држави 

Иницијативи за чиста енергија: 

Инвестиции во обновлива енергија: Значајни инвестиции во соларна енергија, енергија од 

ветер и други обновливи извори на енергија. 

Модернизација на енергетската мрежа: Унапредување на енергетската мрежа за да се 

поддржи интегрирање на обновливата енергија и подобри енергетската ефикасност. 

Стандард за чиста енергија (CES): Предлози за воведување национален CES со цел да се 

воведе обврска одреден процент од електричната енергија да потекнува од обновливи 

извори. 

Регулаторни мерки: 

Регулирање на емисиите: Заострување на стандардите во врска со емисиите за електрани и 

возила.   

Емисии на метан: Прописи со цел намалување на емисиите на метан од нафтени и гасни 

постројки. 

Иновации и истражување: 

Агенција за напредни истражувачки проекти на Министерството за енергетика на САД - 

Energy (ARPA-E): Финансирање на иновативни технологии за производство на енергија.   

Технологии за фаќање и складирање јаглерод (CCS – carbon capture and storage): 

Истражување и развој на CCS технологии за фаќање и складирање на јаглеродни емисии од 

индустриски извори. 

2.2 Кина 

Експанзија на обновлива енергија: 

Соларна енергија и енергија од ветер: Огромни вложувања во соларни и ветерни паркови го 

прават Кина светски лидер во однос на капацитетот на обновлива енергија.   

Хидроенергија: Константен развој на големи хидроенергетски проекти. 

Намалување на употребата на јаглен:   

Одредување на горна граница во потрошувачката на јаглен: Политики за одредување на 

горна граница на потрошувачката на јаглен и зголемување на уделот на нефосилни горива 

во потрошувачката на енергија според видови на извори.   

Гасење на постројки на јаглен: Прекинување на работа на постарите и помалку ефикасни 

електрани на јаглен. 

Електрични возила (ЕВ):   

Поттици за користење на ЕВ: Субвенции и поттици со цел промовирање на преминување 

кон користење на електрични возила.   

Технологија на батерии: Инвестиции во производство на батерии и технологии за 

рециклирање. 

2.3 Индија 

Цели за обновлива енергија:   

Национална соларна мисија: Амбициозни цели за зголемување на капацитетот на соларната 

енергија, со цел постигнување 100 GW до 2022. година.   

Енергија од ветер: Значајни инвестиции во проекти за користење на енергијата од ветер. 

Енергетска ефикасност:   

Правилник за енергетска ефикасност на згради (ECBC): Стандарди за енергетска 

ефикасност на згради.   

ЛЕД осветлување: Сеприсутна употреба на енергетски ефикасно ЛЕД осветлување. 

Одржлив превоз:   

Промовирање на EВ: Политики и иницијативи со цел поттикнување на преминување кон 

користење на електрични возила.   

Јавен превоз: Инвестиции во модернизација и проширување на системите за јавен превоз. 

2.4 Јапонија 

Развој на обновлива енергија:   

Ветерни електрани на море: Инвестиции во проекти поврзани со ветерни електрани на море.   

Соларна енергија: Континуирана поддршка на постројките за соларна енергија. 

Нуклеарна енергија:   

Повторно активирање на нуклеарни електрани: Постепено повторно активирање на 

нуклеарни реактори со подобрени безбедносни мерки по настаните во Фукушима. 

Економија заснована на водород:   

Стратегија за користење на водород: Развој на технологии за производство, складирање и 

користење на водород како дел од поширока стратегија за економија заснована на водород. 

2.5 Канада  

Формирање цени на јаглерод:   

Данок на јаглерод: Воведување на национален данок на јаглерод со цел да се поттикне 

намалување на емисиите.   

Трговија со трансферабилни-преносливи дозволи за емитирање (Cap-and-Trade): 

Регионални cap-and-trade системи, како што е случајот во Квебек. 

Инвестиции во чиста енергија:   

Обновлива енергија: Инвестиции во проекти поврзани со ветерни електрани, соларни 

електрани и хидроелектрани.   

Паметни електроенергетски мрежи - Smart Grid технологија: Развој на технологии за 

паметни електроенергетски мрежи поради подобрување на енергетската ефикасност и 

интегрирање на обновливи извори на енергија. 

Фаќање и користење на јаглерод:   

CCS проекти: Реализација на проекти за фаќање и складирање јаглерод, особено во секторот 

на нафта и гас. 

2.6 Австралија 

Цели на обновлива енергија:   

Големи проекти во врска со обновлива енергија: Инвестиции во големи проекти за соларни 

електрани и ветерни електрани.   

Системи на батерии за складирање енергија: Развој на големи системи на батерии за 

складирање на енергија како поддршка на обновлива енергија. 

Енергетска ефикасност:   

Стандарди за згради: Имплементација на стандарди за енергетска ефикасност на згради.   

Ефикасност на уреди: Прописи кои имаат цел зголемување на енергетската ефикасност на 

домашни уреди. 

Одгледување јаглерод:   

Фонд за намалување на емисиите: Иницијативи за намалување на емисиите преку 

подобрени земјоделски практики и управување со земјиштето. 

2.7 Бразил 

Експанзија на обновлива енергија:   

Хидроенергија: Сериозно потпирување на хидроенергија која има значителен удел во 

потрошувачката на енергија според видови на извори.   

Ветерна и соларна енергија: Брз раст на капацитетот на ветерната и соларната енергија. 

Биоенергија: 

Биогорива: Широко распространета употреба на биогорива, особено етанол од шеќерна 

репа, за потребите на превозот.   

Зачувување на шуми:   

Политики кои се однесуваат на дефорестација: Напори да се намали крчењето на шуми 

(дефорестација) во Амазон и во други критични области. 

2.8 Јужна Кореја 

Нов Зелен договор:   

Инвестиции во обновлива енергија: Значајни инвестиции во проекти за обновлива енергија 

како дел од сеопфатниот Нов Зелени договор.   

Енергетска транзиција: Прекинување на употреба на јаглен и зголемување на уделот од 

обновливи извори на енергија и нуклеарна енергија. 

Паметни градови:   

Урбана одржливост: Развој на паметни градови со интегриран енергетски систем, систем за 

транспорт и систем за управување со отпад.   

Електрични возила:   

Инфраструктура за EВ: Експанзија на неопходна инфраструктура за полнење на ЕВ и 

поттикнување на преминување на користење на ЕВ.   

Овие мерки ја одразуваат глобалната посветеност за намалување на емисиите на јаглерод и 

преминување кон одржливи енергетски системи, без оглед на различни национални 

контексти и стратегии. 

3. Клучни принципи на праведната транзиција 

„Праведна транзиција“ претставува рамка чија задача е да обезбеди преминот кон одржлива, 

нискојаглеродна економија да биде праведен и инклузивен, со уважување на социјалните и 

економските влијанија на декарбонизацијата. Овој концепт ја нагласува неопходноста за 

уважавање на добробитите на работниците, заедниците и другите заинтересирани страни 

врз кои ќе влијае преминот од фосилни горива кон обновлива енергија и други зелени 

технологии. 

Концепт што ќе биде застапен низ целата обука е концептот на Праведна транзиција. 

Мораме да ги разгледаме следните аспекти: 

Инклузивно одлучување:   

- Да се безбеди сите заинтересирани страни, вклучувајќи ги и работниците, заедниците, 

претпријатијата и органите на власта, да имаат право на глас во планирањето и 

имплементацијата на стратегиите за транзиција. 

Креирање на работи и диверзификација на економските активности:   

- Да се промовира креирањето на квалитетни зелени работи и диверзификација на 

економските активности за да се намали зависноста од секторите кои што им придонесуваат 

на емисиите на гасови со ефект на стаклена градина. 

Социјална заштита и поддршка:   

- Да се обезбедат мерки за социјална заштита, како што се надоместоци за невработени, 

програми за преквалификација и пензиски планови, за да им се помогне на работниците и 

заедниците за време на периодот на транзиција. 

Образование и развој на вештини:   

- Да се вложува во образование и програми за обука со цел за оспособување на работниците 

за нови зелени работи и сектори. 

Правичност и правда:   

- Да се бори против нееднаквостите така што ќе биде обезбедена праведна распределба на 

бенефитите и трошоците од транзицијата, со особено внимание посветено на ранливите и 

маргинализираните групи. 

 

Еколошка одржливост:   

- Да се усогласат економските активности со целите за еколошката одржливост за да се 

постигне зачувување на екосистемите и биодиверзитетите. 

3.1 Дефиниција и рамка на Меѓународната организација на 

трудот (МОТ) за Праведна транзиција 

Меѓународната организација на трудот (МОТ) ја дефинира Праведната транзиција како 

рамка за праведен и инклузивен премин кон одржлива економија. МОТ нагласува дека оваа 

транзиција треба да создаде достоинствени прилики за работа, да обезбеди социјална 

инклузија и да ја намали сиромаштијата.  

Пристапот на МОТ кон Праведната транзиција се базира на следните принципи, кои се 

претставени во „Насоки за праведна транзиција на патот кон еколошки одржливи економии 

и општества за сите“: 

1. Социјален дијалог: 

   - Поттикнување дијалог помеѓу органите на власта, работодавачите и работниците преку 

кој се развиваат политики и стратегии што овозможуваат непречена и праведна транзиција. 

2. Макроекономски политики: 

   - Имплементација на макроекономски политики кои што го поддржуваат одржливиот 

развој и креирањето на работи во зелените сектори. 

3. Политики на претпријатија: 

   - Поттикнување на претпријатијата да усвојат одржливи практики и технологии, додека 

истовремено се обезбедуваат достоинствени услови за работа. 

4. Развој на вештини: 

   - Обезбедување на едукација и обуки за да може да се подготви работната сила за нови 

можности што ги нуди зелената економија. 

5. Безбедност и здравје при работа: 

   - Осигурување новите зелени работи да бидат безбедни и здрави, со примена на соодветни 

прописи и стандарди. 

 

6. Социјална заштита: 

   - Воспоставување на робусни системи на социјална заштита поради ублажување на 

социјалните и економските влијанија од транзицијата врз работниците и заедниците. 

7. Права и стандарди: 

   - Почитување на работничките права и стандарди, вклучувајќи ја слободата на здружување 

и колективно преговарање, во текот на целиот процес на транзиција. 

8. Локален и регионален развој: 

   - Давање поддршка на локалните и регионалните иницијативи за развој со цел да се 

диверзифицираат економските активности и да се обезбедат средства за самоодржлив 

живот. 

 Примери на имплементација: 

- Напуштање на јагленот: Поддршка на регионите кои зависат од користењето јаглен, 

преку организирање програми за преквалификација на работниците, покренување 

иницијативи за диверзификација на економските активности и инвестирање во проекти за 

обновлива енергија. 

- Автомобилска индустрија: Давање помош за работниците во автомобилската индустрија 

преку организирање програми за развој на вештини за да се олесни преминот кон работите 

во секторот за производство и одржување на електрични возила. 

- Земјоделство: Промовирање на одржливи земјоделски практики со кои се подобрува 

продуктивноста со намалување на влијанијата врз животната средина, како и давање 

поддршка на земјоделците во адаптирањето на новите методи за работа. 

Фокусирајќи се на овие принципи, МОТ има за цел да обезбеди преминот кон зелената 

економија да не претставува несразмерно оптоварување за работниците и заедниците, туку 

спротивно, да им даде можности за инклузивен раст и развој. 

Запомнете дека Зелениот договор не е само приказна за затворање на рудниците. Тоа е 

процес во кој што се трансформира целото стопанство. Исто така, треба да се напомене дека 

тоа е и процес кој што ќе ги трансформира нашите општества. 

3.2 Клучни заинтересирани страни и социјален дијалог во 

рамките на Праведната транзиција 

Концептот на Праведната транзиција поаѓа од претпоставката дека транзицијата ќе биде 

заснована на социјален дијалог и инклузивно одлучување, со што се обезбедува сите 

заинтересирани страни да учествуваат во планирањето и спроведувањето на стратегиите за 

транзиција. Клучните заинтересирани страни во Праведните транзиции ги вклучуваат 

следните учесници: 

1. Вработени и синдикати 

Работничките организации се залагаат за достоинствена работа, социјална заштита и 

праведни транзиции за работниците врз кои влијае преминот кон зелената економија. Тие 

се вклучуваат во колективни преговори и социјален дијалог за да ги осигурат работничките 

права и интереси да бидат заштитени за време на транзицијата. 

2. Органи на власта и регулаторни тела, вклучувајќи ги и националните и локалните 

органи на власта  

Тие се задолжени за дефинирање на политики, воведување на регулаторни рамки и 

обезбедување на почитување на меѓународните спогодби. Исто така, создаваат и 

поттикнуваат постоење на неопходни услови за социјален дијалог, со вклучување на 

различни заинтересирани страни во дискусии и процеси за одлучување во врска со одредени 

политики. 

3. Организации на цивилни општества и заедници 

Групи кои се борат за еколошка и социјална правда, групи во рамките на локалните заедници 

и другите локални заинтересирани страни даваат вредни увиди и се занимаваат со 

застапување за да обезбедат еколошката и социјалната правда да бидат присутни како 

составни елементи од транзицијата. Нивното учество во овој процес помага во решавање на 

проблемите на заедниците врз кои најмногу влијаат политиките кои што се однесуваат на 

климатските промени и животната средина. 

4. Организации на работодавачите 

Ги застапуваат интересите на претпријатијата, олеснувајќи го усвојувањето на зелените 

технологии во пракса во рамките на различни сектори. Учествуваат во социјалниот дијалог 

со цел да се постигне рамнотежа помеѓу стопанскиот раст и еколошката одржливост, како и 

да се обезбеди поддршка за претпријатијата за време на транзицијата. 

5. Институции на социјалниот дијалог 

Институциите на социјалниот дијалог, што вклучува различни видови на преговори и 

консултации, обезбедуваат да се сослуша и уважи мислењето на сите релевантни учесници 

во процесот на одлучување, вклучувајќи ги и ранливите групи.  

Социјалните партнери ги опфаќаат и организациите на работодавачите, синдикатите и 

другите репрезентативни групи кои учествуваат во работните односи и социјалниот дијалог. 

Нивното учество е од витално значење за да се обезбеди транзицијата кон зелена економија 

да биде праведна, инклузивна и корисна за сите делови од општеството. Во продолжетокот 

следат клучните аспекти и предизвици што се однесуваат на нивното учество: 

Клучни улоги и придонеси: 

Инклузивно осмислување политики: Социјалните партнери учествуваат во 

осмислувањето, спроведувањето и следењето на политиките. Со нивното учество се 

обезбедува дека ставовите на сите заинтересирани страни да бидат земени во предвид, со 

што се постигнуваат порамнотежени и поправични исходи. 

Социјален дијалог: Ефикасен социјален дијалог вклучува преговарање, консултирање и 

споделување информации помеѓу органите на власта, работодавачите и работниците, во 

врска со прашањата што се однесуваат на економска и социјална политика. Помага во 

решавањето на потенцијални конфликти и создавање консензус по прашање за клучните 

иницијативи. 

Трипартизам: Трипартитната соработка помеѓу органите на власта, работодавачите и 

работниците обезбедува политиките да бидат и еколошки одржливи и социјално 

инклузивни, како и економски изводливи. 

Предизвици:  

Капацитети и ресурси: За ефикасно учество на социјалните партнери се потребни 

адекватни ресурси и капацитети, што вклучува кадарови, финансирање и стручност во врска 

со прашањата поврзани со климатските промени. Доколку погоре наведните фактори не се 

присутни, социјалните партнери ќе имаат ограничени можности кога во прашање е 

давањеето придонес во целиот процес. 

Рамнотежа помеѓу интересите: Потребно е да се постигне рамнотежа помеѓу 

разновидните интереси на различните заинтересирани страни. Ова подразбира 

разгледување на проблемите во одредени сектори врз кои транзицијата би можела да има 

неповолно влијание.  

Обезбедување на ефективна имплементација: Иако фазата на осмислување политики е 

од клучно значење, ниту во фазата на имплементација на заостануваат сериозни предизвици. 

За да се обезбеди договорените политики ефикасно да се спроведуваат, неопходен е 

континуиран дијалог и следење.  

Прашања: Како да се разговара и преговара во врска со транзицијата? Што нѝ е потребно 

за да можеме да обезбедиме вистински инклузивно осмислување на политики и ефикасен 

социјален дијалог? Кои компентенции нѝ се потребни за да можеме како вработени, 

социјални партнери и граѓани да преземеме нешто? Кои ресурси нѝ се потребни? Кои се 

најголемите предизвици за социјалниот дијалог? На што би требало да обрне посебно 

внимание при процесот на информирање, консултирање и преговарање? 

4. Трансформација на различни сектори 

Целта на Европскиот зелен договор е стопанството на Европската унија да го направи да 

биде одржливо преку трансформирање на различни сектори и промоција на позелена и 

поотпорна иднина. Во продолжетокот следува преглед на секторите кои што ќе претрпат 

најголема трансформација поради примената на Европскиот зелен договор: 

1. Сектор за енергетика 

Обновлива енергија: Значајни инвестиции во изворите на обновлива енергија, како што се 

енергијата од ветер, соларната енергија и хидроенергијата, кои ќе ги заменат фосилните 

горива. 

Енергетска ефикасност: Имплементација на мерки за постигнување енергетска 

ефикасност во сите сектори, вклучувајќи ја и надградбата на КГЛ (климатизација, греење и 

ладење прим.прев.) системи во објектите („building retrofit“) и унапредени системи за 

управување со потрошувачката на енергија. 

Модернизирање на енергетската мрежа: Модернизирање на енергетските мрежи за да 

може да се интегрира обновлива енергија во нив и да се подобри нивната отпорност и 

флексибилност. 

2. Транспорт 

Електрификација на возила: Промоција на електрични возила (ЕВ) преку поттикнување, 

изградба на комплетна инфраструктура за полнење на ЕВ и воведување построги стандарди 

во врска со емисиите, кои ќе се применуваат на автомобили и камиони. 

Јавен превоз: Развој на мрежи за јавен превоз и поттикнување на користењето на одржливи 

видови на транспорт, како што се велосипедите и пешачењето. 

Авионкси и поморски транспорт: Имплементација на мерките за намалување на емисии 

во авионскиот и поморскиот транспорт, вклучувајќи го развојот на одржливи горива и 

поефикасни технологии. 

3. Производство 

Циркуларна економија: Премин од линеарна кон циркуларна економија преку 

промовирање на рециклирање, повторна употреба и одржлив дизајн на производи. 

Технологии со ниски емисии на јаглерод: Инвестиции во технологии со ниски емисии на 

јаглерод и технологии со зголемена енергетска ефикасност, како и нивната примена во 

производствените процеси. 

Индустриски емисии: Воведување на построги прописи и стандарди со цел намалување на 

индустриските емисии, вклучувајќи ја и примената на CCS технологии (технологија за 

фаќање и складирање на јаглерод). 

4. Земјоделство   

Одржливи земјоделски практики: Промовирање на практики со кои што се намалуваат 

емисиите на гасови со ефект на стаклена градина, го поттикнуваат биодиверзитетот и го 

подобруваат квалитетот на почвата. 

Органско производство: Поттикнување на усвојување методи за органско производство и 

намалување на употребата на синтетички ѓубрива и пестициди. 

Агрошумарство и повторно пошумување: Поддржување на практиките во областа на 

агрошумарството и проекти за повторно пошумување за да се изврши секвестрација на 

јаглерод (фаќање и складирање на јаглерод во земјоделско земјиште прим.прев.) и да се 

подобрат услугите на екосистемите. 

5. Градежништво и објекти 

Енергетски ефикасни објекти: Имплементација на строги стандарди на енергетска 

ефикасност за нови објекти и надградба на КГЛ системи во постојните објекти со цел 

постигнување на подобра изолација и потрошувачка на енергија. 

Одржливи материјали: Промовирање на употребата на одржливи градежни материјали и 

практики за да се намали влијанието на градежните проекти врз животната средина. 

Зелена инфраструктура: Развој на зелена инфраструктура, како што се зелени покриви и 

урбани зелени простори, за да се унапреди урбаната резилиентност и биодиверзитетот. 

6. Финансиски услуги 

Зелени финансии: Користење на јавни и приватни извори за финансирање за одржливи 

инвестиции преку зелени обврзници, средства за одржливи инвестиции и други финансиски 

инструменти. 

Обелоденување на климатски ризик: Воведување на задолжително обелоденување на 

климатскиот ризик за финансиски институции за да се осигура транспарентност и да се 

поттикне вложувањето во одржливи проекти. 

Рамки за одржливи инвестиции: Воспоставување на рамки и стандарди за одржливи 

инвестиции со цел насочување на финансиските пазари кон создавање на „позелени“ 

портфолија. 

7. Управување со отпад 

Намалување на отпадот: Имплементација на политики со цел за намалено генерирање на 

отпад и промовирање на рециклирање и повторна употреба. 

Циркуларна економија: Поттикнување на пристап кој што е насочен кон циркуларна 

економија, каде што создавањето на отпад е намалено, а производите и материјалите се 

користат што е можно подолго. 

Управување со опасен отпад: Унапредување на управувањето и одложувањето на опасен 

отпад со цел за заштита на здравјето на луѓето и животната средина. 

8. Технологије и иновације 

Развој на чисти технологии: Вложување во истражување и развој на чисти технологии, 

вклучувајќи ја и обновливата енергија, складирање на енергија и фаќање на јаглерод. 

Дигитална трансформација: Користење на дигитални технологии за оптимизација на 

потрошувачката на енергија, намалување на емисиите и подобрена одржливост ширум сите 

сектори. 

9. Храна и пијалаци 

Одржливи прехранбени системи: Промовирање на одржливо прехранбено производство 

и потрошувачки практики, намалување на отпадот од храна и поттикнување на исхрана 

заснована на производи од растително потекло. 

Следливост и транспарентност: Имплементација на мерките со помош на кои се 

обезбедува следливост и транспарентност на синџирите на снабдување со храна со цел 

промовирање на одржливоста и намалување на влијанието врз животната средина. 

10. Текстилна и модна индустрија 

Одржливо производство: Поттикнување на одржливи производствени практики и 

употреба на еколошки материјали. 

Циркуларна мода: Промовирање на моделите на циркуларна мода, вклучувајќи 

рециклирање, пренамена (upcycling) и продолжена одговорност на производителите. 

Фокусирајќи се на овие сектори, Европскиот зелен договор има за цел постигнување на 

климатска неутралност до 2050. година, намалување на влијанието врз животната средина 

и создавање на одржливо и резилиентно стопанство. 

5. Но, дали сето ова воопшто е можно??? 

Климатската неутралност се однесува на постигнување рамнотежа помеѓу емисиите на 

јаглерод и фаќањето на јаглерод од атмосферата во јаглеродни понори ("carbon sink"). Тоа 

всушност значи дека сите емисии на гасови со ефект на стаклена градина се компензираат 

со апсорпција на еквивалентна количина од атмосферата, со што се постигнува нулти нето 

јаглероден отпечаток. Овој концепт го подразбира следното: 

Намалување на емисиите: Намалување на емисии од различни извори како што се 

производството на електрична енергија, транспортот, индустријата и земјоделството. 

Отстранување на јаглерод: Подобрување на природните процеси (како што е повторното 

пошумување) или технолошки решенија (како што е фаќање и складирање на јаглерод) со 

цел отстранување на јаглерод диоксид од атмосферата. 

Компензација: Инвестирање во проекти кои на друго место ги намалуваат емисиите, 

доколку веќе не е можно непосредно намалување на емисии на првобитното место. 

5.1 Шанси за постигнување на глобалната климатска 

неутралност до 2050. година  

Постигнувањето на глобална климатска неутралност до 2050. година е амбициозна цел која 

со себе носи сериозни предизвици, но и понатаму е достижна доколку се исполнат одредени 

услови. Еве ги клучните фактори: 

Технолошки напредок: 

Обновлива енергија: Континуирана и забрзана примена на обновливи извори на енергија, 

како што се соларната енергија, енергијата од ветер и хидроенергијата. 

Складирање на енергија и модернизација на енергетската мрежа: Развој на технологии 

за складирање на енергија и модернизација на енергетските мрежи за да можат да го 

поддржат зголемениот капацитет на обновлива енергија. 

Технологии за фаќање и складирање на јаглерод (CCS – carbon capture and storage): 

Развој на CCS технологии за фаќање и складирање на емисиите кои настануваат во 

индустриските процеси, како и за време на производството на енергија. 

Иновативни технологии: Развој и примена на нови технологии како што се хидрогенска 

енергија, напредна нуклеарна енергија и технологии засновани на негативни емисии. 

Политики и прописи: 

Меѓународни спогодби: Зајакнување и проширување на примена на меѓународните 

спогодби како што е Париската спогодба, со цел остварување на глобална соработка и 

посветеност на целите. 

Национални политики: Имплементација на робусни национални политики со кои се 

налага намалување на емисии, како што се одредување на цена на јаглерод, стандарди кои 

што се однесуваат на одржлива енергија и прописи во врска со емисиите. 

Поттикнувања и субвенции: Давање поттикнувања и овозможување субвенции за чисти 

енергетски технологии, мерки за постигнување на енергетска ефикасност и одржливи 

практики. 

 

Економска транзиција: 

Зелени инвестиции: Значајни инвестиции во зелена инфраструктура, чиста енергија и 

одржливи сектори. 

Диверзификација на економските активности: Поддршка на регионите и заедниците чии 

активности зависат од фосилни горива за да можат да ги диверзифицираат своите економски 

активности и да ги креираат зелените работи. 

Промена во однесувањето и културолошки промени: 

Свесност на јавноста: Подигнување на свесноста на јавноста и едукација во врска со 

климатските промени и значењето на одржливите практики. 

Промени во начинот на живот: Поттикнување на промени во начинот на живот со кои се 

намалува јаглеродниот отпечаток, како што е користење на јавен превоз, намалување на 

потрошувачката на месо и усвојување навики кои што ја подобруваат енергетската 

ефикасност. 

Правичност и социјална инклузија: 

Праведна транзиција: Осигуравање преминот на економија со ниски емисии на јаглерод 

да биде праведен и инклузивен, преку давање поддршка на работниците и заедниците врз 

кои влијае прекинот на користењето на фосилни горива. 

Глобална соработка: Осигуравање развиените земји да им даваат поддршка на земјите во 

развој преку преносување на технолошките сознанија и практики, финансиска помош и 

изградба на капацитети. 

5.2 Предизвици во постигнувањето на климатска неутралност  

Економски и политички пречки: 

Зависност од фосилни горива: Голем дел од стопанствата сè уште во голема мера се 

потпируваат на фосилни горива за своите енергетски и индустриски процеси. 

Политички отпор: Политичкиот отпор и лобирање поради интересите во индустријата на 

фосилни горива можат да ги забават или целосно да ги блокираат климатските политики. 

⮚ Технолошки и инфраструктурни ограничувања: 

Развој на технологии: Некои клучни технологии, како што се напредните CCS технологии 

или технологии на негативни емисии, сè уште се во раните фази на развој. 

Инфраструктурни промени: Потребни се значителни промени во инфраструктурата, 

вклучувајќи ги новите енергетски мрежи, системите за транспорт и индустриските процеси. 

⮚ Отпор на општеството: 

Јавно прифаќање: Отпор од страна на општеството поради перцепирани економски 

трошоци, промени во начинот на живот или поради дезинформации во врска со климатските 

политики. 

Прашања во врска со правичноста: Осигурување климатските политики да немаат 

несразмерно големо влијание врз населението кое има ниски приходи или врз ранливите 

групи на населението. 

Заклучоци во врска со климатската неутралност: 

И покрај фактот дека постигнувањето на климатска неутралност до 2050. година е значаен 

предизвик, тоа не е невозможно доколку се примени еден координиран и одржлив пристап 

со кој ќе бидат опфатени технолошката, стопанската, политичката и општествената 

димензија. Глобалната соработка, сериозните вложувања во чисти технологии и робустните 

политики се од клучно значење за остварување на оваа визија. Сериозноста на климатската 

криза бара одлучно и неодложно постапување како предуслов за овозможување на одржлива 

и климатски неутрална иднина. 

Прашања: Дали се сложувате со овој заклучок? Дали сметате дека премногу е оптимистчен? 

Ајде да ја разгледаме улогата на различните фактори? 

Пред сѐ, го спомнавме технолошкиот напредок, но ова секако е прашањето за кое може да 

се дискутира. 

5.3 Циркуларна економија 

Создавањето на циркуларна економија, чии цели се елиминација на отпадот и континуирана 

употреба на ресурси, претставува процес кој подразбира низа сериозни предизвици. Некои 

од најголемите се наброени во продолжетокот: 

1. Дизајн и иновации 

Дизајн на производи: Многу производи не се осмислени така да овозможуваат нивната 

повторна употреба, поправка или рециклирање. Дизајнот усогласен со принципите на 

циркуларната економија бара иновативност во осмислувањето на производи кои што лесно 

можат да се расклопат и искористат за други цели. 

Сложеност на користените материјали: Користењето на сложени материјали и составните 

делови го отежнува рециклирањето и повторната употреба на производите. Пред 

дизајнерите е голем предизвик доколку се сака употреба на поедноставни материјали без да 

се намали квалитетот на производот. 

2. Инфраструктура и технологија  

Инфраструктура за рециклирање: Постојната инфраструктура за рециклирање често е 

несоодветна за да може да го поддржи обемот и сложеноста на материјалите кои ги 

подразбира циркуларната економија. Од суштествена важност е овие постројки да се 

модернизираат и прошират. 

Напредни технологии: Развој и пуштање во погон на напредни технологии за сортирање, 

рециклирање и повторна преработка на материјали се клучни. Погоре наведеното 

подразбира иновации како што се хемиско рециклирање и автоматизирано расклопување. 

3. Економски и пазарни пречки  

Трошочна конкурентност: Кај рециклираните или одново произведени производи често е 

тешко да се постигне конкурентност во споредба со поевтини, недопрени материјали. Овој 

проблем дополнително ги влошуваат економиите на обем и субвенции за производство на 

чисти, недопрени материјали. 

Инвестиции: Потребни се значајни инвестиции за да се развие инфраструктурата, 

технологиите и деловните модели прилагодени на циркуларна економија. Пронаоѓањето 

средства за вакви инвестиции може да биде предизвик, особено на пазарите кои почнуваат 

на краткорочни инвестиции. 

4. Однесување и свест на потрошувачот  

Прифаќање од страна на потрошувачите: За да се пренасочат преференциите на 

потрошувачите кон циркуларните производи, потребни се конкретни промени во 

однесувањето и ставовите. Голем број од потрошувачите сè уште се навикнати на моделот 

на линеарна економија кој што се темели на принципот „земи - направи - употреби - фрли“. 

Едукација и свест: Подигнување на свесноста за бенефитите на циркуларната економија и 

едукација на потрошувачите во врска со одржливи практики се од клучно значење за 

поттикнување на побарувачката за циркуларни производи. 

5. Политика и регулаторно опкружување  

Регулаторни пречки: Неусогласени или несоодветни прописи можат да претставуваат 

попречувачки фактор кога станува збор за циркуларна економија. Неопходно е 

усогласување на прописте ширум регионите и секторите за да се создаде поттикнувачко 

опкружување. 

Поттици и стандарди: Примената на политики со кои се поттикнуваат циркуларни 

практики, како што се продолжена одговорност на производителите (ПОП), даночни 

олеснувања за циркуларни производи и стандардизирано обележување производи кои што 

можат да се рециклираат, е од исклучителна важност. 

 

6. Координација на синџирот за снабдување  

Сложени синџири на снабдување: Координација на циркуларните практики во рамките на 

сложените глобални синџири за снабдување претставува сериозен предизвик. Иако се од 

суштествена важност, транспарентноста и следливоста е тешко да се осигурат. 

Соработка: Соработка која што вистински функционира помеѓу производителите, 

добавувачите, лицата кои што се занимаваат со рециклажа и други заинтересирани страни е 

неопходна за креирање на системите со затворена јамка. Создавањето на вакви мрежи 

зависи од надминување на пречките во смисла на конкуренција, како и од изградба на 

доверба. 

7. Технолошка интеграција 

Податоци и дигитални алатки: Користе на дигиталните алатки како што се Интернет 

интегрални уреди (IoT), blockhain и аналитика на податоци со цел за следење на 

материјалите и оптимизирање на циркуларните процеси сè уште се во почетна фаза. 

Интегрирањето на овие технологии во рамките на повеќе сектори е навистина сложена 

задача. 

Интероперабилност: Потребата да се обезбеди компатибилност на различни системи и 

технологии кои што се користат во циркуларната економија, како и можност за нивната 

ефикасна меѓусебна комуникација, претставува уште еден сериозен технолошки предизвик. 

8. Стандарди кои се применуваат на материјали и производи  

Квалитет на рециклирани материјали: Рециклираните материјали за да можат да бидат 

прифатливи за употреба во производството, неопходно е да се обезбеди да ги исполнуваат 

истите стандарди за квалитет кои што се применуваат за недопрени материјали. 

Стандардизација: Развојот и примената на стандардите кои што се однесуваат  на 

материјали погодни за рециклирање и повторна употреба за да се осигура нивната ефикасна 

обработка и повторно вклучување во стопанството. 

9. Отпор во културолошка и институционална смисла  

Организациски промени: Претпријатијата треба да ги променат своите традиционални 

линеарни модели, што може да предизвика појава на отпор одвнатре поради постоечките 

интереси и навики. 

Културолошки промени: Преминот кон циркуларна економија бара културолошка 

промена и на организациско, така и на општествено ниво, што може да биде бавен и сложен 

процес. 

Заклучок во враска со циркуларната економија  

Иако транзицијата кон циркуларна економија со себе носи многубројни предизвици, таа 

истовремено нуди и значителни еколошки, економски и општествени бенефити. За успешно 

справување со овие предизвици, потребна е координирана активност ширум повеќе 

различни сектори, вклучувајќи ги и иновациите во дизајнот на производите, инвестициите 

во инфраструктурата и технологијата, поттикнувачки политики и прописи, како и промени 

во однесувањето на потрошувачите и промени вп деловните практики. Овие пречки е можно 

да се надминат преку соработка и континуирана работа, и на тој начин ќе се создаде 

поодржлива економија која е циркуларна. 

Прашања: Дали се сложувате со ваков заклучок? Дали сметате дека премногу е 

оптимистичен? 

6. Стратешки документи на Европската унија кои се 

однесуваат на постигнување на климатска неутралност  

Целта за постигнување на климатска неутралност до 2050. година, која едногласно е 

поддржана од земјите членки и Европскиот Парламент, се наоѓа во центарот на Европскиот 

зелен договор кој што го промовира Европската Комисија. Тоа би значело дека до 2050. 

година, Европската унија значително ќе ги намали своите емисии на гасови со ефект на 

стаклена градина, а преостанатите емисии ќе бидат фатени преку примена на технологија 

или пак во природни јаглеродни понори како што се шумите.  

6.1 Европски закон за климатски промени  

Законот на Европската унија за климатски промени, кој стапи во сила во јули 2021. 

година, и со кој е воведена обврска за определеност кон постигнување на климатска 

неутралност, претставувал еден од првите клучни елементи на Зелениот договор. Со овој 

закон, исто така е дефинирана цел  нето емисиите да се намалат за 55% во однос на нивоата 

од 1990. година до 2030. година. Со овој закон, исто така е пропишано поставување на целта 

за 2040. година, а што била препорака од Комисијата дадена во февруари 2024. година. 

Поставување на овие јасни цели на претпријатијата и инвеститорите им дава извесност во 

поглед на насока во која што треба да се движи и обезбедува Европа да го следи јасниот пат 

кон постигнување на своите долгорочни цели. 

Со Европскиот закон за климатски промени утврдена е целта предвидена со Европскиот 

зелен договор, односно стремеж европското стопанство и општество да постигнат 

климатска неутралност до 2050. година. Со овој закон, исто така, е дефинирана и преодна 

цел, а то е намалување на нето емисии на гасови со ефенкт на стаклена градина за најмалку 

55% до 2030. година во споредба со нивоата од 1990. година. 

Климатска неутралност до 2050. година подразбира постигнување на нулти нето емисии на 

гасови со ефект на стаклена градина за земји на Европската унија во целина, претежно преку 

намалување на емисии, инвестирање во зелени технологии и заштита на животната средина.  

Со овој закон се стреми да се обезбеди сите стратешки документи на Европската унија да 

придонесат кон постигнување на оваа цел, и сите стопански сектори и делови на 

општеството да дадат свој придонес. 

Целите на Европскиот закон за климатски промени:  

⮚ Дефинирање на долгорочен правец за делување кој што е неопходен за да се постигне 

целта за климатска неутралност до 2050. година, во рамките на сите стратешки 

документи на општествено правичен и профитабилен начин. 

⮚ Дефинирање на поамбициозна цел на Европската унија за 2030. година за да може 

Европа на одговорен начин да се насочи кон постигнување на климатска неутралност 

до 2050. година. 

⮚ Воспоставување на систем за следење на напредокот и преземање на понатамошни 

чекори по потреба. 

⮚ Обезбедување на предвидливост за инвеститорите и други стопански субјекти  

⮚ Обезбедување транзицијата кон климатска неутралност да биде неповратна 

 Клучни елементи 

Европскиот закон за климата предвидува правно обврзувачка цел за нулта нето стапка на 

емисија на гасови со ефект на стаклена градина до 2050. година. Институциите на 

Европската унија и земјите членки се во обврска да ги спроведат неопходните мерки на ниво 

на Европската унија и на национално ниво за да се постигне погоре наведената цел, земајќи 

ја во предвид важноста за промовирање на праведноста и солидарноста помеѓу земјите 

членки. 

Европскиот закон за климата содржи мерки за следење на напредокот и прилагодување на 

нашите активности по потреба, потпирајќи се на постоечките системи како што е процесот 

на управување во областа на националните енергетски и климатски планови на земјите 

членки, редовното известување од страна на Европската агенција за животна средина и 

најновите научни докази во врска со климатските промени и нивното влијание. 

Напредокот ќе се оценува на секои пет години, во согласност со глобалниот преглед на 

состојба предвиден со Париската спогодба. 

Со Законот за климата, исто така се опфатени и неопходните чекори за постигнување на 

целта поставена за 2050. година.  

Европската унија, врз основа на сеопфатната проценка на влијанието, постави нова цел за 

2030. година, а тоа е намалување на нето емисии на гасови со ефект на стаклена градина за 

најмалку 55% во споредба со нивоата од 1990. година. Новата цел на Европската унија за 

2030. година е опфатена во Законот.  

Во јули 2021. година, Комисијата усвои низа предлози за ревидирање на сите релевантни 

политички инструменти со цел остварување на дополнителни намалувања на емисиите до 

2030. година.  

Законот исто така предвидува процес за утврдување на климатската цел за 2040. година. 

Европскиот закон за климата го опфаќа следното:  

● Правна цел која подразбира постигнување на климатска неутралност на Европската 

унија до 2050. година 

● амбициозна климатска цел за 2030. година која подразбира намалување на нето 

емисии на гасови со ефект на стаклена градина за најмалку 55% во споредба со 

нивоата од 1990. година, со јасен став во врска со придонесот кој што намалувањата 

на емисиите и отстранувањето на јаглерод може да даде за постигнување на оваа цел 

● уважување на потребата јаглеродниот понор на Европската унија да се подобри со 

донесување на поамбициозен уредба со која се регулира намалувањето на емисиите 

од секторите за користење на земјиштето, промена на намената на земјиштето и 

шумарството (англ. land use, land-use change and forestry – LULUCF), односно 

Урердбата LULUCF, за која Комисијата упатила предлог во јули 2021. година, а која 

стапи во сила во мај 2023. година 

● процесот за поставување на климатската цел за 2040. година, земајќи го во предвид 

индикативниот јаглероден буџет за периодот 2030. - 2050. година, кој што ќе го 

објави Комисијата 

● посветеност за постигнување на негативни емисии по 2050. година 

● основање на Европски научен советодавен одбор за климатски промени, кој што ќе 

дава независни научни совети 

● повеќе обврзувачки одредби кои што се однесуваат на прилагодување кон 

климатските промени 

● јасно усогласување на сите стратешки документи на Европската унија со 

постигнувањето на целта за климатска неутралност 

● посветеност на заедничка работа со секторите за составување на мапи на патот за 

конкретниот сектор, со кои што јасно се дефинира патот кон климатската 

неутралност во различни области на стопанството 

Европскиот закон за климата е објавен во Службен весник на 9. јули 2021. година и стапи 

во сила на 29. јули 2021. година.  

Во 2023 година, Комисијата по првпат изврши проценка на напредокот кон остварувањето 

на целите за климатска неутралност и прилагодување на изменетите климатски услови, како 

што е предвидено со Европскиот закон за климата. Наодите се објавени во рамките на 

Извештајот за напредокот во постигнувањето на националните планови за намалување на 

емисии на гасови со ефект на стаклена градина за 2023. година, како и во посебен Работен 

документ на службите на Комисијата во врска со постигнатиот напредок во одредена земја 

во поглед на прилагодувањето. 

И покрај фактот дека емисиите на гасови со ефект на стаклена градина продолжуваат да 

опаѓаат и дека постојат охрабрувачки примери за активности кои се спроведуваат во пракса, 

проценката на Комисијата е дека постигнатиот напредок кон целта на Европската унија што 

се однесува на климатска неутралност, се чини недоволен. Најголем напредок потребено е 

да се направи во областите кои што сè уште бараат значително намалување на емисиите (на 

пр. објекти, транспорт), каде што напредокот е премногу бавен (на пр. земјоделство) или 

каде што во претходните години е забележан опаѓачки тренд, како што тоа е случајот со 

јаглеродните понори (на пр. користење на земјиште, промена на намената на земјиштето и 

шумарство).  

Европската унија постигна значителен напредок во прилагодувањето на климатските 

промени, особено преку континуираната имплементација на Стратегијата на Европската 

унија за прилагодување на изменетите климатски услови. Меѓутоа, не е остварен ист степен 

на напредок во различни области.  

Проценката на напредокот на оствареното кога во прашање е прилагодувањето на 

изменетите климатски услови на национално ниво покажува дека земјите членки мораат да 

преземат значително повеќе активности со цел прилагодување на климатските промени – 

поради пример, кога во прашање се управувањето, финансирањето, проценките на ризикот, 

решенијата базирани на природата, како и следењето, известувањето и евалуациите, а сè со 

цел намалување на нивната ранливост во економска смисла во врска со сè посериозните 

ризици поврзани со климатските промени. 

6.2 Интегрирани национални енергетски и климатски план 

(ИНЕКП)  

Комисијата, врз основа на проценката, упатила препораки до земјите членки во рамките на 

Европскиот закон за климата во декември 2023. година. Земјите членки кои доставиле 

нацрти на ажурирани Интегрирани национални енергетски и климатски планови 

(ИНЕКП) пред проценката која се врши на ниво на Европската унија од страна на 

Комисијата, а која се однесува на нацртите на ИНЕКП, добиле препораки во врска со 

следното: 

⮚ нацрти на ажурираните ИНЕКП 

⮚ усогласеност на нивните мерки со целта на Европската уније што се однесува на 

постигнување на климатска неутралност 

⮚ усогласеност на нивните мерки со стремеж да се осигура напредок во поглед на 

прилагодувањето на климатските промени во согласност со Европскиот закон за 

климата.  

Земјите членки кои не го доставиле нацртот на ажурираниот ИНЕКП или кои таков 

документ доставиле неколку месеци по истекот на рокот добиваат само препораки во 

согласност со Европскиот закон за климата. 

Во процесот на чиста транзиција, никој не смее да биде изоставен. Со цел да се обезбеди 

поддршка за региите каде што е забележано најголемото социо-економски влијание 

предизвикано од чистата транзиција, Комисијата, во рамките на Фондот за праведна 

транзиција, определи вкупно 19,7 милијарди евра. Фондот за праведна транзиција ги 

насочува инвестициите во овие регии со цел диверзификација на економските активности 

во насока на почисти индустрии и преквалификации на работниците за да бидат подобни за 

нови видови на работи. 

6.3 Систем за трговија со емисии на Европската унија  

Системот за трговија со емисии на Европската унија, водечки светски механизам за 

поставување цена на јаглеродот, исто така, одигра клучна улога во генерирањето на јавните 

приходи кои потоа повторно се вложуваат во активности во врска со климатските промени 

и општествена поддршка. 

Откако бил започнат во 2005. година, Системот за трговија со емисии генерирал над 180 

милијарди евра приходи за земјите членки и буџетот на Европската унија, од кои дел е 

употребен за финансирање на Фондот за иновации, Фондот за модернизација и Социјалниот 

фонд за климатска политика. 

Преку Европскиот зелен договор, Европската унија додаде уште сектори кои што треба да 

бидат опфатени со Системот за трговија со емисии, од индустрии и електрани, до горива за 

транспорт и објекти, определувајќи ја на тој начин цената за повеќе емисии. На овој начин, 

емисиите ќе продолжат да опаѓаат, а алтернативните извори на енергија да се зајакнуваат. 

6.4 Индустриски план на Зелениот договор 

Комисијата се погрижи Европскиот зелен договор да придонесе за економскиот развој на 

Европа, водена со тоа да она што ѝ погодува на климата ѝ погодува и на нашата економија. 

Во февруари 2023. година, го усвоивме Индустрискиот план за Зелениот договор. Со 

планот се создадени услови за зголемување на производствените капацитети за технологии 

со нулта нето емисии и производи кои се потребни за да се исполнат европските климатски 

цели. 

Два клучни сегменти на Планот се Законот за критични суровини и Законот за индустријата 

со нулта нето стапка на емисии, кои се претставени во март 2023. година. Двата закони ќе 

создадат предвидливо и поедноставено регулаторно опкружување, секој во својата 

предметна област на примена, поттикнувајќи ги на тој начин вложувањата и развојот на 

проекти кои се клучни за европското стопанство. 

Парламентот и Советот го усвоиле Законот за критични суровини. По неговото стапување 

во сила, ќе помогне да се обезбеди пристап на Европската унија до безбедна, 

диверзифицирана, пристапна и одржлива понуда на критични суровини. На тој начин ќе се 

помогне за зголемување на домашните капацитети за критични суровини низ целиот синџир 

на снабдување. Крајната цел е да се обезбеди Европската унија да има неопходни 

капацитети за екстракција од 10%, преработка од 40% и рециклирање од 25% од својата 

годишна потрошувачка на стратешки суровини до 2030. година. 

Што се однесува на Законот за индустријата со нулта нето стапка на емисии, во врска со кој 

законодавачите кои заедно учествуваат во тоа постигнале политичка согласност, со него ќе 

се засили производството на технологии со нулта нето стапка на емисии во Европската унија 

и ќе се зајакне нивната отпорност и конкурентност, со истовремено креирање на 

регулаторно опкружување во кое се присутни подобри услови за започнување на проекти 

со нулта нето стапка на емисии во Европа и привлекување инвестиции. 

6.5 Механизам за прилагодување на границата на јаглерод 

(CBAM) 

Комисијата го воведе првиот Механизам за прилагодување на границата на јаглерод 

(CBAM) во светот. Со него се поттикнуваат индустриите ширум светот да се завртат кон 

позелени производствени методи и се одвраќаат компаниите од изместување на седиштето 

и деловната активност од Европската унија во земји со помалку стриктни стандарди за 

заштита на животната средина. CBAM е алатка која ги почитува принципите на Светската 

трговска организација (WTO), и со неа ќе се обезбеди климатските цели на Европската унија 

да не да бидат доведени во прашање. 

Ова практично значи дека увозниците на стока во Европската унија кои се покриени со 

CBAM ќе мораат да се регистрираат кај надлежните национални органи и да купат CBAM 

сертификати. Тие потоа ќе ги пријават емисиите кои е составен дел од нивниот извоз и ќе 

предадат соодветен број на сертификати. Доколку ќе бидат во состојба да докажат дека 

цената на јаглеродот веќе е платена за време на производството на стоката, соодветниот 

износ ќе биде предмет на одбивка. 

CBAM претставува препознатлива алатка за утврдување на правична цена на стоката со 

висока содржина на јаглерод, а која влегува во Европската унија. Постепеното воведување 

на CBAM е усогласено со укинувањето на доделувањето на бесплатни емисиски единици во 

рамките на Системот за трговија со емисии на Европската унија, за да се поддржи 

декарбонизацијата на индустријата во Европската унија. 

CBAM на 1 октомври 2023. година започна да се применува во својата преодна фаза. 

Оваа фаза ќе служи како период за учење за увозниците, производителите и органите на 

власта. На тој начин Комисијата ќе биде во можност да собере корисни информации за 

вградените емисии за да се усоврши методологијата за започнување на конечната примена, 

која е предвидена за 2026. година. 

